
Скопје, март 2010 година

Врз основа на член 50 став 1 точка 16 во врска со член 84 од Законот за локална самоуправа („Службен весник на РМ„ број 05/02), член 99 од Статутот на Општина Аеродром („Службен гласник на Град Скопје број 07/05 и „Службен гласник на Општина Аеродром” број 07/06 и број 02/10) и член 14 став 3 од Правилата за работа на урбаните и месните заедници („Службен гласник на Општина Аеродром” број 03/10), Градоначалникот на Општина Аеродром на ден 02.03.2010 година, донесе

О Д Л У К А

за распишување на избори за членови на

Советите на Урбаните и Месните заедници

на подрачјето на општина Аеродром
Член 1


Со оваа Одлука се распишуваат избори за членови на Советите на урбаните односно месните заедници на подрачјето на општина Аеродром.  
Член 2


Изборите за членови на Советите на урбаните и месните заедници на подрачјето на општина Аеродром ќе се спроведат во периодот од 11.03.2010 година до 31.03.2010 година.


Градоначалникот ќе донесе поединечни Решенија за свикување на собир на граѓаните за подрачјето на секоја урбана единица, односно населено место и поединечни Решенија за распишување избори за членови на Советот на секоја урбана односно месна заедница во коишто ќе биде утврдено местото и времето на одржување на собирите на граѓани на коишто ќе бидат избирани членови на Советите на урбаните и месните заедници. 

Член 3


Постапката за предлагање, утврдување и избор на членови на Советите на урбаните и месните заедници ќе ја спроведе Комисијата за спроведување на постапка за избор на членови на Советите на урбаните и месните заедници формирана од страна на Советот на општина Аеродром.

Член 4


Граѓаните од соодветната урбана односно месна заедница благовремено ќе бидат известени од Градоначалникот на општината за денот, часот и местото на одржување на Собирот на граѓаните.

Свикувањето на Собирот на граѓаните на урбаната и месната заедница ќе биде извршено со објавување на соопштение во еден дневен весник, како и со истакнување на соопштението на видни места на територијата на урбаната односно месна заедница за којашто се свикува Собирот на граѓани согласно член 10 став 5 и 6 од Правилата за работа на урбаните и месните заедници.

Член 5


Оваа Одлука стапува во сила со денот на објавување во „Службен гласник на Општина Аеродром”.

